IL-MUNXAR
MINUTI

Laqgha tal-Kunsill Lokali ll-Munxar

IS-SEBA’ LEGISLATURA

Laggha Numru 25-2016(23_11_16)

23 ta’ Novembru 2016

[I-Kunsill Lokali [I-Munxar iltaga’ fl-Ufficcju Amministrattiv tieghu li jinsab fl-indirizz
Kunsill Lokali ll-Munxar, Triq il-Profs. Guzé Aquilina, ll-Munxar MXR 1012, Ghawdex fil-5 ta’ filghaxija.
PREZENTI:

Is-Sinjura Carmen Said - Sindku

Is-Sur Robert Mallia - Vi¢i Sindku

Is-Sur Damien Spiteri - Kunsillier

Is-Sur Paul Curmi - Kunsillier
Is-Sinjorina Sonja Abela - Kunsillier

UFFICJAL PREZENTI:

Is-Sur Anthony Grech — Segretarju Ezekuttiv

Minuti

Is-Sindku, is-Sinjura Carmen Said ippresjediet il-laggha.
251 Qari tal-ittri ta’ apologiji

2511 Ma kienx hemm ittri ta’ apologiji.

25.2 Kunsiderazzjoni u Approvazzjoni tal-Minuti

25.21 Peress li I-Minuti ntbaghtu minn xi jiem gabel, dawn gew mehuda bhala mogrija u gew
approvati.

25.3 Komunikazzjoni mis-Sindku

25.3.1 Is-Sindku infurmat lill-Kunsill li I-bierah beda x-xoghol fuq il-passagg tax-Xtajta tax-Xlendi u
kollox miexi kif ippjanat.

Is-Sur Kurt Cortis mil-MEUSAC ghamel zjara fit-torri bhala preparament ghall-applikazzjoni
ghall-fondi tal-Unjoni Ewropea.

Saret laggha bejn il-Kunsill Lokali, il-Kumitat Amministrattiv Ix-Xlendi, KIP Ghawdex Ltd u
ufficjali mill-Wasteserv. F’'din il-laggha gew diskussi I-problemi u [-andament tal-organic
waste collection fil-Munxar u Ix-Xlendi.

Is-Sindku infurmat lill-Kunsill li fl-14 ta’ Novembru 2016 beda haddiem gdid mill-lskema
Community Workers Scheme li ged jithallas mill-Enterprise Foundation.

Is-Sindku infurmat lill-Kunsill |i kienet xtrat presepju ghall-harga tal-anzjani li ser issir
fit-8 ta’ Dicembru 2016.

Twegibiet ghall-Mistogsijiet tal-Kunsillieri

Is-Sinjorina Sonja Abela stagsiet x’kienet ir-raguni li I-Kunsill ma tax flixkun ilma u frotta
ghall-harga li saret sabiex jingabru fondi ghall-Community Chest Fund. Is-Segretarju
Ezekuttiv wiegeb li la kien hemm decizjoni tal-Kunsill u langas ma jistghu jinghataw
donazzjonijiet.

Is-Sinjorina Sonja Abela gibdet I-attenzjoni tal-Kunsill li meta laggha titkompla, ghandha ssir
ir-rassenja tal-attendenza u din tixxandar live fuq I-internet. Is-Segretarju EzZekuttiv
ikkonferma u zied li laggha li titkompla tkun megjusa bhala laggha gdida, b’Agenda u Minuti
ghaliha.

Hija stagsiet fiex waslu |-preparamenti tal-bus shelter li ser issir quddiem il-bandli, ghall-bar
ta’ Gnien il-Professur Guzé Aquilina u meta ser tinxteghel il-bozza li twahhlet mal-arblu
fil-bidu ta’ Triq il-Profs. Guzé Aquilina.

Is-Sinjorina Sonja Abela talbet li jsir bank quddiem il-bus stop ta’ Triq it-12 ta’ Dicembru
1957.

Rigward il-bus shelter, il-Kunsill gieghed fil-process li japplika mal-Planning Authority u
ghal-lampa saret talba lill-Enemalta Corporation biex tigi kkonnetjata. lI-Kunsill qabel li jsir
il-bank.

Is-Sur Damien Spiteri stagsa fiex wasal dak Il-ilment li ghamel sid ta’ proprjeta fi Trig San
Pawl minhabba li ged jahbat il-vettura mal-bankina tal-faccata. Is-Sindku marret tara u ser
tkellem lil Transport Malta.

Is-Sur Paul Curmi stagsa dwar fiex wasal I-ilment li kien sar minhabba li minn meta saret
it-trig bit-tarmak xi tmien snin ilu, I-lma ma bagax jidhol fil-bir ta’ Villa Mercieca fi Triq Ras il-
Bajjada. Is-Sindku infurmatu li wara li marret fuq il-post mal-perit, issa ser tkellem
lill-foreman sabiex jinbeda x-xoghol fuq il-bankina.

Huwa stagsa dwar il-hitan ta’ Triq Ras il-Bajjada ghax ilu li Imenta dwar dawn u ghadhom
ma trangawx. Is-Sindku ssuggeriet li I-Kunsill jikteb lid-Direttur, Progetti u Zvilupp ghaliex hi
kienet kellmet kemm-il darba lill-Uffi¢jal Inkarigat mis-CMU.

Rapport tas-Segretarju Ezekuttiv

Is-Segretarju EZzekuttiv gie avvi¢inat minn Dr Peter J. Shield sabiex jipprezenta proposta
dwar il-Mithna Sotterranja tax-Xlendi. Huwa ged jipproponi li bhala estenzjoni tal-Mithna ssir
Pizzeria. Jinxtraw zewg jew tliet xarabanks antiki u jitpoggew fit-trejga ta’ quddiem il-Mithna
u fihom il-klijenti jkunu jistghu jieklu I-pizza. lI-Kunsill ma qabilx ma’ din il-proposta ghax
jahseb li I-progett ma huwiex vijabbli.

Is-Segretarju Ezekuttiv informa lill-Kunsill rigward kuntratt li gie ffirmat bejn il-Parro¢¢a u
I-Kunsill Lokali ghat-tmexxija ta’ Day Centre fil-Munxar. Gie miftehem li perjodikament
il-Parro¢¢a torganizza diversi attivitajiet edukattivi u rikreattivi ghall-anzjani gewwa d-Day
Centre li jinsab gewwa Dar San Guzepp, Sorijiet tal-Karita, II-Munxar kif ukoll diversi hargiet
ghar-residenti tar-rahal tal-Munxar. ll-gestjoni u r-responsabilita tal-istess attivitajiet hija
tal-Parro¢¢a tal-Munxar. L-istess Parro¢¢a tiehu hsieb ukoll I-organizzazzjoni tal-istess
attivitajiet. ll-Kunsill irid ihallas lill-Parro¢¢a I-ammont ta’ hames mitt Euro (€500) u ghandha
tithallas darba kull sena. Ghandha tinghata réevuta ghal kull pagament. lI-ftehim huwa ghal
tliet snin li japplikaw minn Ottubru 2015 sa Lulju 2016 (ghal din is-sena diga sar il-hlas);
Ottubru 2016 sa Lulju 2017 u Ottubru 2017 sa Lulju 2018.

Is-Segretarju Ezekuttiv ipprezenta CV ta’ zewg persuni interessati ghal EU Funds Officer.
Gie deciz li I-Kunsill jiltaga’ ma’ dawn il-persuni u jistagsi dwar il-fees taghhom.

Is-Segretarju Ezekuttiv informa lill-Kunsill li fi Triq ix-Xatba ¢eda hajt tat-triq ghal go ghalga u
issa t-traffiku bil-kemm qed ikun jista’ jghaddi u anke tinsab perikoluza. Gew imgabbda
I-haddiema tal-Kunsill sabiex jibnu dan il-hajt, izda biex dan ikun fsahhtu, ghax minn fuqu
jghaddu I-vetturi, trid tintefa’ jarda concrete f'nofs il-hajt u jarda ohra fuq il-wi¢c¢ tal-hajt. Kien
hemm gbil dwar dan. Is-Sur Paul Curmi gibed I-attenzjoni tal-Kunsill li huwa ilu jitlob sabiex
jinbnew il-hitan tas-sejjien ta’ Triq Ras il-Bajjada, izda dawn ghadhom ma nbnewx. Is-Sindku
infurmatu li kienet kellmet diversi drabi lill-Ufficjal Inkarigat mit-Taqsima tas-CMU. Peress i
dan huwa xoghol magguri, il-Kunsill ser jikteb lid-Direttur, Progetti u Zvilupp.

Is-Segretarju Ezekuttiv talab lis-Sur Paul Curmi sabiex jghid xi zviluppi kien hemm dwar dik
il-persuna li kellu jkellem sabiex taghti servizz lill-Kunsill sabiex johrod tnax-il tender
bis-sistema |-gdida tal-Electronic Public Procurement. Huwa informa lill-Kunsill li dik
il-persuna li kellem ma tistax. Ghaldaqgstant, il-membri ser jaraw ikunux jafu b’xi hadd li jista’
jaghti dan is-servizz lill-Kunsill. Sadanittant, is-Segretarju EZekuttiv kien ser jattendi ghal
zew( sessjonijiet li ser jitrattaw il-pro¢ess ta’ akkwist li jinkludi fihom kif jinhargu sejhiet
ghall-kwotazzjonijiet u offerti. Dawn ser isiru mid-Dipartiment ghall-Gvern Lokali f Ghawdex
stess. Hu ppjanat li jsiru sessjonijiet simili ghas-Sindki, Vi¢i Sindki u Kunsilliera fJannar
2017.

Is-Sur Kurt Cortis mil-MEUSAC li gieghed jandem fuq l-applikazzjoni ghall-fondi tal-EU
ghat-torri  zar it-torri.  I¢-Chairperson  tal-Kumitat Amministrattiv = Ix-Xlendi u
s-Sur Giovanni Zammit iltagghu mieghu fit-torri u s-Segretarju Ezekuttiv iltaga’ mieghu
I-Kunsill wara z-zjara fit-torri. Huwa baghat rapport tal-punti kollha li tgajmu sabiex il-Kunsill
ikun jista’ jibda jahdem fughom. L-aktar punt li sar ac¢enn ghalih huwa dwar |-acc¢essibilita
ghall-post u fil-post stess. Fil-laggha li jmiss tal-Kunsill ser jinhatar EU Funding Officer
sabiex jibda jahdem fuq dan il-progett u jaghlaq il-progetti I-ohra.

Is-Segretarju Ezekuttiv gie mistieden sabiex jattendi ghal dimostrazzjoni minghand
il-Maltapost dwar servizz ta’ hazna u arkivjar ta’ dokumenti. Peress li fil-premises tal-Kunsill
ged jonqgos l-ispazju, huma qed joffru li I-Kunsill jahzen u arkivja b’mod sikur il-files tieghu
fil-facilitajiet tal-Maltapost. ll-haddiema tal-Maltapost jigbru d-dokumenti u jehduhom
fil-facilitajiet taghhom fejn jigu ssortjati, indexed u organizzati skont kif jixtieq il-Kunsill. Dawn
il-facilitajiet huma mghammra b’sistema ta’ sorveljanza 24x7, kompluta b’fire detection u
access control. Meta |-Kunsill ikun irid lura xi dokument, dan jinghata fl-istess gurnata.

[I-Maltapost joffru dawn id-diversi ghazliet varji ta’ hazna u arkivjar:

Basic Storage — meta d-dokumenti jinzammu fil-warehouse moderna u mghammra tajjeb
taghhom.

Electronic Storage — id-dokumenti jigu skenjati u rritornati b’e-mail, fug CD jew FTP transfer.
Id-dokument innifsu jista’ jew jigi storjat fil-facilitajiet tal-Maltapost jew irritornat lill-Kunsill.
Retrieve Online — il-versjoni elettronika skenjata tigi saved go server sikur online fejn ikun
jista’ jsir access ghaliha minn kullimkien madwar id-dinja. Id-dokument innifsu jista’ jew jigi
storjat fil-facilitajiet tal-Maltapost jew irritornat lill-Kunsill.

[I-facilitajiet moderni u state of the art tal-Maltapost huma mghammra b’dawn:
e Fire and flood control;

Climate and humidity control;

Vermin and pest control,

24 hour CCTV monitoring;

Controlled access;

Complete track and trace of all boxes, files and other data.

‘Il quddiem is-Segretarju EZzekuttiv kien ser jara I-bZzonnijiet ezatti u jitlob stima.
Korrispondenza

lI-Kunsill ir¢ieva Cirkulari Numru 35/2016 minghand id-Dipartiment ghall-Gvern Lokali
bis-suggett ‘Inizjattiva Finanzjarja — Stronger Communities: Literacy Projects at Local Level.

lI-Kunsill ir¢ieva Cirkulari Numru 36/2016 minghand id-Dipartiment ghall-Gvern Lokali
bis-suggett ‘Templates tal-Agenda u I-Minuti’.

ll-Kunsill ircieva Cirkulari Numru 37/2016 minghand id-Dipartiment ghall-Gvern Lokali
bis-suggett ‘Meta Kunsill Lokali jongos milli jwettaq xi funzjoni'.

ll-Kunsill ircieva Cirkulari Numru 38/2016 minghand id-Dipartiment ghall-Gvern Lokali
bis-suggett ‘Fondi Pubbli¢i minfuga ghal finanzjament ta’ Ghaqdiet'.

lI-Kunsill ir¢ieva Cirkulari Numru 39/2016 minghand id-Dipartiment ghall-Gvern Lokali
bis-suggett ‘Seminar dwar I-Allokazzjoni Finanzjarja ghas-Sena Finanzjarja 2017 — nhar
is-Sibt, 12 ta’ Novembru 2016".

ll-Kunsill ircieva Cirkulari Numru 40/2016 minghand id-Dipartiment ghall-Gvern Lokali
bis-suggett ‘Kodi¢i ta’ Etika’.

ll-Kunsill ircieva Cirkulari Numru 41/2016 minghand id-Dipartiment ghall-Gvern Lokali
bis-suggett ‘Rimunerazzjoni tal-Kenniesa tat-Toroq f'Kuntratti ma’ Kunsilli Lokali’.

lI-Kunsill ircieva Cirkulari Numru 42/2016 minghand id-Dipartiment ghall-Gvern Lokali
bis-suggett ‘Inizjattiva ta’ Tahrig dwar il-process ta’ akkwist (procurement)’.

II-Kunsill gabar informazzjoni minn fuq il-Gazzetta tal-Gvern ta’ Malta rigward permessi ta’
zvilupp PA/06335/16 fi Triq iz-Zirzieb, Ix-Xlendi u PA/06574/16 fi N/S off Trig Ta’ Rinota,
[I-Munxar.

[I-Kunsill ir¢ieva invit ghal diversi workshops li ser jinzammu madwar Malta u Ghawdex
organizzati minn The 2017 Maltese Presidency of the Council of the EU, il-Valletta 2018 u
I-Arts Council Malta fir-rigward tal-Call for Partecipation: Futuring Overture.

[I-Kunsill ircieva minghand il-Kummissjoni ghad-Drittijiet ta’ Persuni b’Dizabilitd (CRPD)
rigward il-Konferenza Nazzjonali bhala parti mill-progett ‘ll-Karta tad-Dizabilita tal-Unjoni
Ewropea f'Malta bit-tema ‘Dmirijiet. Drittijiet’, fl-okkazjoni tal-Gimgha tal-Persuni b’Dizabilita
mit-2 sad-9 ta’ Dicembru 2016.

lI-Kunsill ir¢ieva Cirkulari Nru 59/2016 minghand I-Assoc¢jazzjoni tal-Gvern Lokali rigward

‘Laqgha ghas-Sindki fil-5 ta’ Novembru 2016’, fejn mehmuz kien hemm |-Agenda tal-laggha
tal-5 ta’ Novembru 2016 u I-Agenda u I-Minuti tal-Laggha tas-Sindki tas-6 u 7 ta’ Mejju 2016.

[I-Kunsill gabar informazzjoni minn fuq il-Gazzetta tal-Gvern ta’ Malta rigward permess ta’
zvilupp PA/06676/16 fi Trig San Xmun/Triq il-Punici, Ix-Xlendi.

[I-Kunsill ir¢ieva minghand is-Segretarju EZekuttiv tar-Regjun Ghawdex, |-Agenda tal-61
laggha tat-18 ta’ Novembru 2016 u I-Minuti tal-Laggha Numru 60 ta’ dan il-Kumitat sabiex
tigi mgassma kopja taghhom lis-Sindku u lill-Kunsilliera.

[I-Kunsill ir¢ieva e-mail minghand il-Fondazzjoni Inspire rigward I-ewwel edizzjoni ta’ ‘The
Happy Walk’.

[I-Kunsill ir¢ieva stedina minghand il-Gozo Association for the Deaf ghas-seminar annwali
organizzat mill-Fondazzjoni Ghawdxija ghall-Persuni b’Dizabilita (FGHPD) bit-tema
‘L-Accessibilta fil-Lokalitajiet Taghna’.

II-Kunsill gabar informazzjoni minn fuq il-Gazzetta tal-Gvern ta’ Malta rigward Applikazzjoni
ta’ Regolarizzazzjoni RG/00381/16 fi Triq il-Punici, Ix-Xlendi.

II-Kunsill gabar informazzjoni minn fuq il-Gazzetta tal-Gvern ta’ Malta rigward permessi ta’
zvilupp PA/06436/16 fi Triq il-Kavallieri, Ix-Xlendi u PA/06475/16 fi Triq iz-Zirzieb, 1x-Xlendi.

[I-Kunsill ircieva e-mail minghand id-Dipartiment ghall-Gvern Lokali fejn ged jitwassal
komunikat li dan id-Dipartiment ir¢ieva minghand il-Ministeru ghall-Affarijiet Barranin rigward
‘Cultural Tours for the Diplomatic Community Resident in Malta — Expression of Interest’.

II-Kunsill ir¢ieva e-mail minghand Marion Mizzi Wellbeing - Gozo rigward il-possibilita i jigu
organizzati sessjonijiet informattivi u trattamenti ta’ slimming u dieta bil-kollaborazzjoni
tal-Kunsill Lokali. Dawn ser ikunu miftuha ghal dawk ta’ kull eta li ghandhom problema ta’ piz
zejjed.

Is-Sinjorina Sonja Abela offriet li tiehu hsieb dawn is-sessjonijiet. Kien hemm gbil dwar dan.
limenti

[I-Kunsill ir¢ieva Iment rigward permess li nhareg mill-Kunsill sabiex sid I-istabbiliment tal-ikel
The Boathouse itella’ ¢ilindri tal-gas fuq il-bejt bejn is-6 ta’ filghodu u d-9 ta’ filghodu. Peress
li dan ir-resident ged jara li jekk ix-xoghol isir fis-6 ta’ filghodu jkun kmieni, ’il quddiem
il-Kunsill ser jaghti permess mis-7 ta’ filghodu sad-9 ta’ filghodu. Huwa gie infurmat b’din
id-decizjoni u rringrazzja lill-Kunsill.

[I-Kunsill ir¢éieva e-mails minghand ir-Regjun Ghawdex kif ukoll minghand il-Head of School
tal-Gozo College Middle School rigward il-progett ‘Kreattiv’ li ged ikun introdott u ged jitolbu
I-kollaborazzjoni tal-Kunsilli Lokali ta© Ghawdex. Sommarju tal-progett ged jintbaghat ukoll
wara li dan gie spjegat fil-laggha tar-Regjun. [I-Kunsill ged ikun mitlub sabiex isib |-espert
tal-lokalita li ser ikun gieghed ifassal il-Historic Trail tal-lokalita rispettiva kif ukoll li jfisser
lill-istudenti s-siti stori¢i li jinsabu fdan it-trail kif ukoll jigi sponsorjat it-trasport tal-istudenti
mill-iskola ghal-lokalita u lura. Fil-futur ser issir laqgha ghall-esperti tal-lokalita.

[I-Kumitat ir¢ieva e-mail minghand resident li kien alloggjat fil-Lukanda San Andrea. Huwa
ged jilmenta dwar il-hsejjes matul il-lejl li kien gej mill-apparat ta’ fuq il-bejt tac-Churchill Bar
& Restaurant. Dan l-ilment intbaghat ukoll lil sid I-istabbiliment u zgur li ser tiehu l-azzjoni
necessarja.

II-Kunsill ir¢ieva talba minghand sid ta’ proprjeta fi Triq ir-Rabat, Ix-Xlendi sabiex il-Kunsill
jaqgta’ z-zerriegha tas-sigar tal-Palm ghax qed taqa’ z-zerriegha fuq il-bankina. Sabiex
jintmessu sigar tal-Palm irid jingieb il-permess minghand il-Plant Health Directorate u
bhalissa ma huwiex iz-zmien |i jitmessu sigar tal-Palm. ll-kennies ged ikun mitlub sabiex

jiknes il-bankina kuljum.

II-Kunsill ir¢ieva e-mail minghand I|-Assocjazzjoni tal-Kunsilli Lokali, stedina ghal-laggha
mas-Sindki tal-lokalitajiet u Chairpersons tal-Kumitati Amministrattivi sabiex jikkummentaw u
jissuggerixxu ghar-rigward tal-mizuri tal-Manifest Elettorali ghar-rigward tal-Kunsilli
(Kap 19.04) dwar il-funzjoni tal-Kumitati Amministrattivi. Din il-laggha ser issir
fit-30 ta’ Novembru 2016, fl-4 ta’ filghaxija fil-Bini Amministrattiv tal-Assocjazzjoni tal-Kunsilli
Lokali fil-Marsa.

Is-Segretarju Ezekuttiv ir¢ieva Iment minghand resident fi Triq il-Kantra, Ix-Xlendi. Huwa qed
jilmenta li magenbu hemm bini mitlug u li sar post mimli grieden. Gie deciz li I-Kunsill
jinfurmah li ghandu jressaq I-ilment lid-Dipartiment tas-Sanita.

[I-Kunsill ir¢ieva e-mail minghand Transport Malta rigward ilment li réieva dwar bZzonn ta’ zbir
ta’ sigra fi Pjazza |-Anfori, Ix-Xlendi peress li gieghda ta’ ostaklu/periklu ghall-open-top
buses. Dan I-ilment gie rreferut lid-Dipartiment tal-Agrikultura fejn ged jinforma lid-Direttur,
Progetti u Zvilupp li s-sigra li ged jigi rreferut ghaliha hija sigra tal-Ficus u fejnha sar parking
tal-open-top buses u biex toqghod sewwa I-bus, iridu jingatghu zewg nofsijiet ta’ zewg
sigriet. Is-Segretarju Ezekuttiv informa lill-Kunsill li biex jintmessu dawk is-sigar irid jingieb
permess minghand il-Planning Authority. Kien hemm qgbil li dawn is-sigar ma jitmessux.

II-Kunsill ir¢éieva e-mail minghand residenta ta’ Triq il-Munxar fejn ged tilmenta dwar dawl
gawwi li ged taghti I-bozza li hija mwahhla mal-faccata tad-dar taghha. Din ir-residenta ged
tiimenta wkoll dwar hsarat li saru minn zviluppatur go Gnien Ragalna. Il-Kunsill kien diga
baxxa |-waltage tal-lampa fMejju 2016. Dwar il-hsara fil-gnien, il-Kunsill kiteb sabiex jerga’
jwahhal ir-railing u issa ser imur il-perit tal-Kunsill. ll-gnien beda jitnaddaf u jigi kkurat
mill-haddiema tal-iskema Community Workers Scheme.

Milied 2016 u lI-Munxar Day 2016

Rigward tizjin tal-Milied, il-Kunsill iddeéieda |i minflok tintrema s-sigra ta’ quddiem i¢-Centru
Parrokkjali, tintrema dik is-sigra li gieghda vi¢in Gnien il-Professur Guzé Aquilina. Ix-xoghol
ta’ tizjin ser isir mill-Munxar Falcons FC ghall-prezz ta’ €1,100. Huma ser jiehdu hsieb
[-armar tax-Xlendi wkoll. L-Ghaqda tal-Armar ser izzejjen Trig San Pawl ghas-somma ta’
€400. ll-presepju u l-armaturi ta’ Gnien il-Professur Guzé Aquilina u tal-fac¢ata tal-Kunsill
intremaw mill-haddiema tal-Kunsill.

Din is-sena ser isiru dawn I-attivitajiet:

L-Eccellenza Taghha II-President ta’ Malta ser tkun ged izzur il-lokalita tal-Munxar nhar
il-Gimgha, 25 ta’ Novembru 2016 bejn il-5.10 ta’ filghaxija u s-5.40 ta’ filghaxija. Matul dawn
il-hinijiet ser tkun fl-Uffic¢ju Amministrattiv tal-Kunsill. Waqt iz-Zjara taghha, il-Kunsill flimkien
mal-Parroéca ser nipprezentawlha d-donazzjonijiet li jkunu ngabru b’risq il-Community Chest
Fund. Kulhadd huwa mistieden sabiex naghtu merbha lill-E¢c¢ellenza Taghha lI-President ta’
Malta.

Nhar il-Festa tal-Kuncizzjoni, it-8 ta’ Dicembru 2016, ser tigi organizzata harga ghall-anzjani.
Nitilqu mill-Pjazza tal-Knisja fit-8.30 ta’ filghodu bil-Calypso Trains u nibqghu sejrin nisimghu
quddiesa fil-Knisja ta’ Santa Lucija, Ta’ Keréem. Wara I|-quddiesa ser inzuru s-Citadel
Information Centre u wara ser immorru fil-Kazin tal-‘Banda San Girgor’, Ta’ Keréem fejn ser
ikun hemm kafe, tombla u talk. Kollox ser ikun imhallas mill-Kunsill.

[I-Kunsill Lokali lI-Munxar b’kollaborazzjoni ma’ The Gozo Sports Board ser jorganizza Fun
Festival fl-okkazjoni ta’ [I-Munxar Day 2016. Dan ser isir il-Ffadd, 11 ta’ Dicembru 2016,
mill-10.00 ta’ filghodu sas-1.00 ta’ waranofsinhar, fil-Pjazza tal-Knisja, II-Munxar. Ser ikun
hemm Bouncy Castles, Go-karts, Human Flytrap, Sand Art, Balloon Modelling, Face
Painting, Pony Rides u ERRC. Kollox ser ikun bla hlas.

Ser jigi organizzat tournament tal-football fil-ground ta¢-Centru Parrokkjali, II-Munxar
mid-9.00 ta’ filghodu sal-10.30 ta’ filghodu. Dan ser ikun bla hlas.

Gie deciz li ghal Jum lI-Munxar 2016 issir quddiesa u serata ta’ Jum I-Munxar 2016 nhar
it-Tnejn, 12 ta’ Dicembru 2016. Fis-6.00 ta’ filghaxija ser issir quddiesa ta’ Radd il-Hajr
fil-Knisja Parrokkjali ta’ San Pawl Nawfragu, II-Munxar u wara, fis-7.00 ta’ filghaxija, ser
tinzamm Serata ta’ Jum ll-Munxar fi¢-Centru Parrokkjali. F’din is-Serata ser jigi pprezentat
‘Gieh ll-Munxar’. Wara jsir riceviment.

Is-Sindku talbet lill-membri tal-Kunsill jahsbu fuq lil min nistghu naghtu ‘Gieh II-Munxar
2016’

Ser tigi organizzata harga ghat-tfal nhar it-Tlieta, 27 ta’ Dicembru 2016. Nitilqu mill-Pjazza
tal-Knisja fid-9.00 ta’ filghodu u bil-Calypso Trains immorru ghal tour fi¢c-Cittadella. Wara ser
immorru naraw film fit-Teatru fir-Rabat. Ser jitgassam hamper il kull tifel u tifla.
Kollox ser ikun imhallas mill-Kunsill.

Kunsiderazzjoni u Approvazzjoni tar-Rapport tal-laqggha tal-Kumitat Amministrattiv

ll-laggha tal-Kumitat Amministrattiv Ix-Xlendi saret fil-21 ta’ Novembru 2016. Is-Segretarju
EZekuttiv gara sommarju tal-Minuti tal-ahhar laggha u informa lill-Kunsill li dawn dalwagqt ser
jintbaghtu lil kull membru.

Is-Segretarju Ezekuttiv irrefera ghal-laqgha li saret fl-14 ta’ Novembru 2016 bejn il-Kunsill
Lokali, il-Kumitat Amministrattiv Ix-Xlendi, KIP Ghawdex Ltd u uffi¢jali mill-Wasteserv.
Peress li I-kuntrattur talab li I-gabra tal-borza s-sewda ssir tliet darbiet minflok darbtejn
fil-gimgha, il-Kunsill talab lill-Wasteserv jekk jistax jiffinanzja kollezzjoni ghax-Xlendi biss
darba fil-gimgha sal-ahhar ta’ Marzu 2017. Din it-talba ma gietx milqugha u ghalhekk
il-Kunsill irid jiddeciedi jhallix il-gabra ta’ skart imhallat (borza sewda) tibgax issir kull nhar ta’
Tnejn u Sibt jew inkella kull nhar ta’ Tnejn u Hamis. Gie deciz li ghax-Xlendi |-gbir tal-borza
s-sewda jsir kull nhar ta’ Tnejn u Sibt sal-ahhar ta’ Marzu 2017. ll-Wasteserv ser ikun ged
idur bieb bieb fix-Xlendi sabiex jinfurmaw u jedukaw lir-residenti dwar is-sistema I-gdida
tal-iskart organiku.

Fid-dawl tad-decizjoni tal-Kumitat Amministrattiv Ix-Xlendi, il-Kunsill ir¢ieva diversi talbiet
sabiex il-gbir tal-borza s-sewda fil-Munxar isir il-Hlamis minflok is-Sibt. Ghaldagstant, gie
deciz li b’effett mill-1 ta’ Dicembru 2016, il-gbir tal-borza s-sewda jibda jsir il-Ffamis minflok
is-Sibt.

Kunsiderazzjoni u Approvazzjoni tal-iskeda ta’ pagamenti
[I-Kunsill approva l-iskeda ta’ pagamenti numru 25/2016(23_11_16).
Tmiem tal-Laggha u data tas-seduta li jmiss.

’

ll-laggha ntemmet fit-8.00 ta’ filghaxija u giet aggornata ghal nhar it-Tlieta,
20 ta’ Dicembru 2016 u fil-5.00 ta’ filghaxija.

Konfermati, illum 20 ta’ Diéembru, 2016

IFFIRMATA IFFIRMATA
Carmen Said Anthony Grech
Sindku Segretarju Ezekuttiv

